
劉生詩

作者：韓愈　唐

本作品收錄於《昌黎先生集》

或無詩字。貞元二十一年，劉師命訪公於陽山，斷章似有送行之意，集中有因梨花為生

作二詩，豈前此之作耶。

生名師命其姓劉，自少軒輊非常儔。[1]棄家如遺來遠遊，東走梁宋暨揚州。[2]遂淩大

江極東陬，[3]洪濤舂天禹穴幽。[4]越女一笑三年留，南逾橫嶺入炎州。[5]青鯨高磨波

山浮，[6]怪魅炫曜堆蛟虬。[7]山㺑歡噪猩猩遊，[8]毒氣爍體黃膏流。問胡不歸良有由，

美酒傾水肥牛。[9]妖歌慢舞爛不收，倒心回腸為青眸。[10]千金邀顧不可酬，乃獨遇之

綢繆。[11]瞥然一餉成十秋，[12]昔須未生今白頭。五管歷遍無賢侯，[13]回望萬里還

家羞。陽山窮邑惟猿猴，手持釣竿遠相投。我為羅列陳前修，[14]芟蒿斬蓬利鋤耰。天

星回環數才周，文學穰穰囷倉稠，[15]車輕禦良馬力優，咄哉識路行勿休，往取將相酬

恩仇。

註釋

↑ 《詩》：“戎車既安，如輊如軒。”又《馬援傳》：“居前不能令人輊，居後不能令

人軒。”輊或作軼。輊，竹二切。

↑ 暨或作墮。

↑ 東陬，東隅，即謂越也。陬，將侯切。

↑ 禹穴在會稽。

↑ 或作洲。

↑ 鯨或作鮮。今按：青義未詳，疑是長字之誤。

↑ 魅或作媚，堆或作推，非是。

↑ 㺑或作獠，非是。㺑，蘇遭切。《神異經》：“西方深山，有人長尺余，袒身捕蝦蟹

以食，名曰山㺑。”《國語》註作㺐。公聯句亦有“中矢類妖㺑”。遊或作愁。此詩二

州字，二遊字，視古用韻，後人誤改也。

↑ 音蔗，與炙同，又側吏切。

↑ 司馬遷《答任少卿書》，“腸九回”。阮籍見佳客為青眼。

↑ 綢音籌。繆，莫彪切。

↑ 《楚辭》：“目瞥瞥兮西沒。”餉或作曏，非是。瞥，匹蔑切。

↑ 唐永徽後，以廣、桂、容、邕、安南皆隸廣府，謂之五府度使，名嶺南五管，見《舊

書�地理志》。

↑ 前修字見《離騷》，謂前世修能之士。

↑ 《史記》：“五谷蕃熟，穰穰滿家。”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

